
shrI hanUmat pa ncha chAmaram

ஶ்ரீஹநூமத் பஞ்சசாமரம்

நமோऽஸ்து தே ஹநூமதே த³யாவதே மநோக³தே
ஸுவர்ணபர்வதாக்ரு’தே நப⁴ஸ்ஸ்வத:ஸுதாய தே ।

ந சாஞ்ஜநேய தே ஸமோ ஜக³த்த்ரயே மஹாமதே
பராக்ரமே வச:கமே ஸமஸ்தஸித்³தி⁴ஸங்க்ரமே ॥ 1॥

ரவிம் க்³ரஸிஷ்ணுருத்பதந் ப²லேச்ச²யா ஶிஶுர்ப⁴வாந்
ரவேர்க்³ரு’ஹீதவாநஹோ ஸமஸ்தவேத³ஶாஸ்த்ர்கம் ।

ப⁴வந்மநோஜ்ஞபா⁴ஷணம் ப³பூ⁴வ கர்ணபூ⁴ஷணம்
ரகூ⁴த்தமஸ்ய மாநஸாம்பு³ஜஸ்ய பூர்ணதோஷணம் ॥ 2॥

த⁴ராத்மஜாபதிம் ப⁴வாந் விபா⁴வயந் ஜக³த்பதிம்
ஜகா³ம ராமதா³ஸதாம் ஸமஸ்தலோகவிஶ்ருதாம் ।

விலங்க்⁴ய வாரிதி⁴ம் ஜவாத் விலோக்ய தீ³நஜாநகீம்
த³ஶாநநஸ்ய மாநஸம் த³தா³ஹ லங்கயா ஸமம் ॥ 3॥

விலோக்ய மாதரம் க்ரு’ஶாம் த³ஶாநநஸ்ய தத்³வநே
ப⁴வாநபா⁴ஷத ப்ரியம் மநோஹரம் ச ஸம்ஸ்க்ரு’தம் ।

ஸமஸ்தது³ஷ்டரக்ஷஸாம் விநாஶகாலஸூசநம்
சகார ராவணாக்³ரத: நயேந வா ப⁴யேந வா ॥ 4॥

மஹாப³லோ மஹாசலம் ஸமுஹ்ய சௌஷதி⁴ப்ரப⁴ம்
ப⁴வாந் ரரக்ஷ லக்ஷ்மணம் ப⁴யாவஹே மஹாவஹே ।

மஹோபகாரிணம் ததா³ ப⁴வந்தமாத்மபா³ந்த⁴வம்
ஸமஸ்தலோகபா³ந்த⁴வோऽப்யமந்யத ஸ்வயம் விபு: ⁴ ॥ 5॥

ப⁴வாம்ஶ்ச யத்ர யத்ர தத் ஶ‍்ரு’ணோதி ராமகீர்தநம்
கரோதி தத்ர தத்ர போ:⁴ ஸபா⁴ஷ்பமஸ்தகாஞ்ஜலிம் ।

ப்ரதே³ஹி மேऽஞ்ஜநாஸுத த்வதீ³யப⁴க்திவைப⁴வம்
விதே³ஹி மே நிரஞ்ஜநம் ச ராமதா³ஸதா³ஸதாம் ॥ 6॥

அக³ண்யபுண்யவாந் ப⁴வாந் அநந்யத⁴ந்யஜீவந:
விமுச்ய மௌக்திகஸ்ரஜம் த³தௌ³ த⁴ராத்மஜா முதா³ ।

ப⁴வந்தமாலிலிங்க³ யத்³ ரகூ⁴த்தம:ஸ்வயம் வத³ந்
இத³ம் ஹி மே ஹநூமத: ப்ரதே³யஸர்வமித்யஹோ ॥ 7॥

விதே³ஹராஜநந்தி³நீமநோஹரே வரே பரே
விதே³ஹமுக்திதா³யகே விதே⁴ஹி மே மநோ ஹரே ।

க்ஷணம்க்ஷணம் நிரீக்ஷணம் ப⁴வேத்³ யதா² மயி ப்ரபோ: ⁴
ததா² நிவேத³யஸ்வ மத்³த³ஶாம் த³ஶாநநாந்தகே ॥ 8॥

இத³ம் ச பஞ்சசாமரம் க்³ரு’ஹாண தா³ஸகல்பிதம்
ஸமீரணாத்மஸம்ப⁴வ ப்ரமோத³மாநசேதஸா ।

ரிபூந் ஷடா³ந்தராந் விநாஶயாஶு து³ர்த³மாந்
புநர்ப⁴வாக்²யகர்த³மாத் விமுச்ய பாஹி பாஹி மாம் ॥ 9॥

இதி ஶ்ரீஹநூமத் பஞ்சசாமரஸ்தோத்ரம் ஸம்பூர்ணம் ।

